[A. Y testun fel y mae yn Llyfr Aneirin, ond wedi’i drefnu yn llinellau]

Gredyf gwr oed gwas
gwrhyt am dias.
meirch mwth myngvras.
a dan vordwyt megyrwas.
5	ysgwyt ysgauyn lledan
ar bedrein mein vuan.
kledyuawr glas glan
ethy eur a phan.
ny bu ef a vi 
10	cas e rof a thi.
	Gwell gwneif a thi
ar wawt dy uoli.
kynt y waet elawr 
nogyt y neithyawr.
15	kynt y vwyt y vrein 
	noc y argyurein.
ku kyueillt ewein
kwl y uot a dan vrein.
marth ym pa vro 
20	llad vn mab marro.


[B. Y testun wedi’i olygu mewn orgraff ddiweddar]

Greddf gŵr, oed gwas;
Gwryd amddias.
Meirch mwth myngfras
A dan forddwyd mygrwas;
5	Ysgwyd ysgafn llydan
Ar bedrain mainfuan;
Cleddyfawr glas glân,
Eddi aur aphan.
Ni bi ef a fi
10	Cas yrhof a thi.
Gwell gwneif â thi,
Ar wawd dy foli!
Cynt ei waed i lawr
Nogyd i neithiawr.
15	Cynt i fwyd i frain
Nog i argyfrain.
Cu cyfaillt Ywain;
Cŵl ei fod o dan fain.
Marth im pa fro
20	Lladd un mab Marro.


[C. Ystyr y testun mewn Cymraeg modern]

[Un a chanddo] gadernid gŵr [ond] llencyn o ran oedran,
[Un] bloeddfawr ei wrhydri.
Meirch chwim mawr eu mwng
O dan forddwyd llanc teg;
Tarian ysgafn lydan
Ar bedrain [ceffyl] main a buan;
Cleddyfau llwydlas glân
[Ac] ymylon o waith aur.
Ni bydd
Casineb rhyngof a thi.
Gwell y gwnaf â thi,
Dy foli ar gân!
Cynt ei waed i’r llawr
Nag [yr âi ef] i wledd briodas.
Cynt yn fwyd i frain
Nag i gladdedigaeth ffurfiol.
Cyfaill annwyl oedd Owain;
Drwg [o beth] ei fod o dan feini.
Syndod im ym mha fro
[Y gwelwyd] lladd unig fab Marro.


